Iesu’r ffrind gorau

Sgets ar gyfer gwasanaeth 
Y Drafferth gyda theulu!

Cymeriadau: Tomos (mab), Blodeuwedd (merch), Ifan (Tad) ac Elsi (Mam)
Mae Tomos yn cerdded yn flin droeon o amgylch y bwrdd, gan gymryd golwg aml ar ei oriawr. Mai Blodeuwedd yn eistedd yn nerfus ar flaen ei chadair.

Tomos

Fedra’i ddim credu hyn. Mae gan y rhain y gwyneb i anufuddhau eto. Dim 

parch, dim parch o gwbl.

Blodeuwedd

Pwyll Simon, Rhaid iti geisio bod yn rhy galed gyda nhw. Gall fod yna reswm 

mwy na digonol pam eu bod mor hwyr.

Tomos
Blodeuwedd, rwyt yn llawer rhy feddal gyda nhw, a ni ddylet gredu popeth maent yn ei ddweud chwaith. Pa fath o esgus anhygoel fydd yn dod heno tybed? Mae’r un am eu horiawr yn stopio wedi magu barf erbyn hyn, a’r un fath efo’r ffaith fod y tacsi yn hwyr. Mi wnes i gynnig i nôl nhw, ond na, dim y fath beth. Embaras o flaen ein ffrindiau. ‘Mi fyddant yn chwerthin arnom’. Wel, y tro yma dw’i wedi cael hen ddigon. D’oes dim rhagor o drin y tŷ yma fel gwesty i fod.
Mae’n waldio’r bwrdd wrth i’r drws agor a daw Ifan ag Elsi i mewn yn chwerthin dan eu gwynt. Mae eu hwynebau yn disgyn wrth weld Tomos a Blodeuwedd)

Blodeuwedd
Pwyll Tomos.

Tomos
Mam, Dad, dewch yma. Wel, wel, edrychwch pwy sydd wedi cyrraedd? A pa amser yw hwn i ddod i’r tŷ?

Ifan
Mmmm ….. Canol nos?

Tomos
Paid â thrio bod yn glyfar hen ddyn. Roeddech yn deall yn iawn eich bod i fod adref erbyn 11.00, a dim hwyrach. Mae’n warthus, pobl o’ch oed chi allan yr adeg yma o’r nos. Yr ydych yn rhieni i ni - fe ddylech fod yn gosod esiampl!
Blodeuwedd
A ble mae’r ddau ohonoch wedi bod beth bynnag?

Ifan ac Elsi
Unman
Tomos
Roeddwn i yn amau. Chi wedi bod yn y Clwb Torïaidd yna eto? Atebwch pan fyddaf yn gofyn cwestiwn. Mam, wyt ti wedi bod yn y Con Club?
Elsi
D…d…d..d..o

Tomos
Roeddwn i yn amau. Ar ôl i ni ddweud a dweud. Pam na allech fynd i chwarae Bingo'r un fath a rhieni parchus eraill?
Elsi
Dydy hyn ddim yn deg. Mae plant pawb arall yn gadael i’w rhieni fynd yno.

Blodeuwedd
Paid a llefain mam. Y peth yw, mae Tomos a fi eisiau’r gorau i chi eich dau. Beth bynnag, dw’i ddim yn hoffi'r Mrs Smythe yna y byddwch yn cyfarfod mewn cyfarfodydd gwleidyddol. Mae’n ddylanwad drwg arnoch.
Elsi
Dydy hi DDIM!

Blodeuwedd
Paid di a siarad fel yna efo fi mam! Edrych ar y dillad ofnadwy yna yr wyt yn eu gwisgo. Mae’r cwbl yn profi fy mhwynt. Roeddwn yn gwybod yn y byddai'r Mrs Smythe yna yn mynd â thi i Marks and Spencer i brynu dillad. Pam na fuaset ti wedi newid fel y dywedaist wrthyt?
Tomos
Beth yw’r arogl yna? Dad? Dw’i ddim yn credu hyn. Ar ôl y cyfan yr wyf wedi ei ddweud! Mae’r ddau ohonoch wedi bod ar yr horlics eto. Gwir?
Ifan
Dim ond un bach.

Tomos
Pryd yn y byd mae’r ddau ohonoch yn mynd i roi ychydig o barch i ni tybed, a gwrando? Fyddwch chi ddim yn ein dal ni yn bihafio fel hyn yn eich oed chi. Nawr, nawr …. Ewch allan o’m golwg cyn imi wneud rhywbeth y medrwn ei ddifaru.

Blodeuwedd
Rwy’n awgrymu eich bod yn mynd yn syth am y gwely, a gwnewch yn siŵr eich bod yn codi yn brydlon i fynd i’r cwrdd yn y bore.
Elsi
O! na! Oes raid inni? Rwy’n casáu'r capel. Mae’n llawn o bobl ifanc yn canu caneuon swnllyd a modern. Ac yna mae’r pregethau, maent yn llawer rhy fyr. Mae’r cwbl mor amherthnasol i dy dad a minnau.
Ifan
Mae’n amhosibl i mi fynd beth bynnag. Dw’i wedi dod a gwaith adref o’r swyddfa, ac mi fydd angen ei orffen cyn dydd Llun.

Blodeuwedd
Pam yn y byd fod rhaid iti adael y pethau yma tan y funud olaf drwy’r amser? Mi ddylai’r gwaith gael ei wneud ar nos Wener er mwyn ei orffen.
Ifan
Pam?

Blodeuwedd
Oherwydd …. Oherwydd …. Oherwydd dw’i wedi dweud. Dyna pam! Paid dadlau!

Elsi ac Ifan yn mynd am y gwely

Tomos
D’oes dim arall amdani. Mi fydd angen inni fod yn llawer mwy llym gyda’r rhieni ‘ma. Nid y chwedegau yw hi ragor. Mi fyddet yn meddwl, gan ei bod wedi gorfod ufuddhau i’w rhieni bod ganddynt hawl i fyw bywyd gwyllt yn awr. Mae’r ddau yn oedolion er mwyn y byd. Na, tra ein bod ni ein dau yn byw o dan eu to, mi fydd rhaid iddynt fod yn ufudd. Mi fydd raid dechrau cosbi fel arall.
Blodeuwedd
Dwi’n gwybod. Beth am roi gwaharddiad ar wylio Dechrau Canu Dechrau Canmol am bythefnos. Mi fydd hynny yn dipyn o wers. 

Tomos
Roeddwn ni wedi meddwl cyfyngu ar y nifer o ‘blue rinses’ mae hi yn ei chael mewn mis. Mae’n mynd yn rhy aml beth bynnag.

Blodeuwedd.
Syniad da. Yn d’oes yna drafferth gyda rhieni'r dyddiau yma.!!

